
Gangamritastotram

గఙ్గామృతస్తోత్రమ్ 

శ్రీగణేశాయ  నమః ।
శ్రీరామచన్ద్రశర్మబాలాజీవిరచితం 
గుఞ్జన్మమిలిన్దపుఞ్జవిలసత్కుమ్భద్వయామ్భోరుహ  

ద్వన్ద్వస్యన్దిమరన్దబిన్దునివహం     భాలే విశాలే ముదా ।
శుక్త్యై  వామలయాన్తయేన్దుకలయా  బిభ్రద్భవానీభవ

స్తన్వన్ భవ్యమయం భయం వికలయత్రవ్యాదభవ్యాత్స  నః ॥ ౧॥
లోలత్కల్లోలమాలాకులబకులకులోల్లాసికూలానుకూలో 

న్మీలన్మల్లీమతల్లీవిహితవిహృతయశ్చఞ్చరీకా   జయన్తి ।
స్వచ్ఛాయాచ్ఛాదితాఙ్గానమరపురమహోమత్తమాతఙ్గవారా   ।
నారాదారోహయన్తః కిముత శివజలైగౌరిగఙ్గే  !స్తుతిస్తే ॥౨॥

ఆలోకాలోకలోకా విషయవిషధరాసారసంసారగర్త
ప్రావర్తప్రోజ్ఝితాశాస్త్వదుణనుతివశాదమ్బ    !సాలమ్బ్యమీయుః ।

దృష్ట్వైతత్స్పష్టమఙ్కే   దధదపి గిరిజాం కేవలం కామగఞ్జాం
మాతర్గఙ్గే  ! వరాఙ్గే ! వహతి పశుపతిస్త్వాం పరానన్దకన్దామ్   ॥ ౩॥

భర్గః  స్వర్గాపవర్గశ్రయణచణగుణాన్త్వాం    దధానో విరక్తః
కృత్తిక్ష్వేడాహితుణ్డాన్యవహదవహితః   కామదాహే చ దేహే ।

గేహే మాహేశ్వరం హే సురధుని ! చరితం వీక్ష్య విష్ణుం  విలాసైః
పైత్రే  జైత్రే  వసన్తీ  వశయతి కమలా మ్లానమానేతిజానే  ॥ ౪॥

ప్రాతమర్తర్యదాన్తర్భవతి  కతిపయం కాలమాలోలచేతా
భూతాధీశాదిలేఖావలిమిలితకలే త్వజ్జలే  జన్తురేషః ।

కః శేషః కో విశేషః సురవరవిభవే కా సుధాంశోశ్చ శోభా
రమ్భాసమ్భోగభాజాం ముహురితి వదతాం సేవ్యతామేతి కామమ్ ॥ ౫॥

చిత్రం  యచ్ఛమ్భుశైలాయితశిరసి  సముద్ధర్తుమన్ధాన్   ధరాయాం
ధారాం వారామపారాం ధరశిఖరనిభామాదధౌ బ్రహ్మలోకాత్  ।

తత్కాలేఽకాలకోలాహలబహలమిలన్మోహమాలిన్యలీనైః
శాలీనైదేవి  ! దైవైరనుదితముదితం   జ్ఞానమజ్ఞస్య   సద్యః ॥౬॥

బ్రహ్మాణ్డస్తమ్భదణ్డః     కిము యమనియమే కాలదణ్డః  ప్రచణ్డః 
కిమ్వా భూమన్థదణ్డః   కిము పతతి దివః స్వధునీవారిదణ్డః  ।

కిమ్వాఽఽకాశః సుభాణ్డః  కిమిహ హిమగిరిః ప్రౌఢపిణ్డః   కిమిత్థం
తరుత్ప్రేక్ష్యమాణా దివి భువి చ జనైర్జాహ్నవీ   జన్యమవ్యాత్ ॥ ౭॥

కుప్యద్గౌరీకటాక్షారుణకిరణగణైర్భాతి  యా శోణశోభా
శమ్భూత్క్షిప్తేభకృత్తిప్రతిఫలితతలైర్యాఽతులా      శ్యామలా చ ।

కిఞ్చోదఞ్చచ్ఛరచ్చన్ద్రితకరనికరాకీర్ణముక్తాచ్ఛగుచ్ఛ 
చ్ఛాయాసచ్ఛాయచారుః స్వయమియమపరా రాతు వాణీస్త్రివేణీ  ॥౮॥

మాతర్మాతఙ్గసఙ్గోచ్ఛలదమలజలస్నాతనారీస్తనాగ్ర 
స్రస్తశ్రీఖణ్డసఙ్గోద్ధృతధరవిహరదూరిపాటీరవృక్షే       ।

వక్ష్యే కిం బిన్దుభక్షే  తవ ఫలమఖిలే క్షేమమత్రాకులేక్షోఽ
హీశోఽధీశోఽపి నేశో భవతి హి గదితుం పారమమ్భోమహిమ్నః ॥౯॥

పాదాయోదప్రధారాకృతిరమితచితిర్యా  పురాఽభూన్మురారేః
ప్రాదుర్భూతా  పురారేరపి శిరసి జటాజూటకూటేఽస్తి సైవ  ।

పాదాగ్రాదాశిఖాగ్రాదపి   హరిహరయోరేకరూపైకరూప్యం
జల్పన్తీ జహుకన్యా జగతి విజయతే జీవజీవాతురేషా ॥ ౧౦॥

నిర్యాతాం త్వాం పదాగ్రాత్  సురధుని ! పరమాం చిత్కలాం వీక్ష్య జాతః
శ్యామః శేతే రమేశః పరమధిజలధి ప్రాప్తుకామః  పునర్యామ్ ।

భగోం జాగర్తి లబ్ధా విధిరపి విదధే విశ్వమాశ్వాసయన్తీ
మాయాన్తీమత్ర జానే జగతి జనిజుషామైహికాముష్మికాయ  ॥ ౧౧॥

అపర్ణాఽఽకీర్ణోమపి   ప్రబలఫణిఫూత్కారవికలోఽ
నలోదీర్ణజ్వాలావలిమలినహాలాహలగలః  ।

స్థితః  శైలప్రస్థే   సురధుని ! తవైవైష   మహిమా
యతః సోఽయం స్థాణుః  ఫలతి ఫలమానన్దమతులమ్  ॥ ౧౨॥

సాధుసఙ్గాదిదం  గఙ్గామృతం  యేన ముఖే ధృతమ్ ।
తస్య గఙ్గాపదే  సఙ్గాత్  మనోఽనఙ్గారిభృద్  భవేత్ ॥ ౧౩॥
ఇతి శ్రీరజాప్యాన్వయోత్పత్రధురన్ధరోపనామకత్రీమదాత్మారామసూరిసూనునా   

బాలాజీత్యపరప్రసిద్ధాభిధానేన   రామచన్ద్రశర్మణా  కాశాన్థేన  కృతం
గఙ్గామృతస్తోత్రం   సమ్పూర్ణమ్  ।

